
Annotatsiya: Maulliflar ushbu maqolada bugungi kunning dolzarb bo‘lgan masalalaridan
biri ya’ni, iqtidorli o‘quvchilarni tanlashning psixologik usullari borasida fikr mulohazlar va tajriba
izohlarini keng yoritib o‘tgan.

Аннотация: Авторы этой статьи сделали обширные комментарии и
комментарии по одной из самых актуальных проблем на сегодняшний день, а именно, по
психологическим способам отбора одаренных учеников.

Resume: The authors of this article made extensive comments and comments on one of the
most pressing problems today, namely, on the psychological methods of selecting gifted students.

O‘zbekistonning Birinchi Prezidenti I.A. Karimov ta’biri bilan aytganda: “Inson
salohiyati eng faol, eng bunyodkor omil bo‘lib, u mamlakatning islohotlar va tub
o‘zgarishlar yo‘lidan tinimsiz ilgarilab borishini ta’min-lab beradi” [1]. SHu bois, salohiyati
yuksak shaxslar safini ko‘paytirish davlat miqyosidagi muhim vazifalardan hisoblanadi.
Salohiyati yuksak yoshlarni topish va ularning salohiyatini yanada oshirishda har xil
yo‘nalishdagi to‘garaklarning o‘rni muhim ahamiyat kasb etadi.
O‘zbekiston Respublikasining “Ta’lim to‘g‘risida”gi Qonunining 17-moddasida
maktabdan tashqari ta’lim haqida so‘z yuritiladi. Unda maktabdan tashqari ta’lim

mashg‘ulotlarining asosan har xil yo‘nalishdagi to‘garak mash-g‘ulotlari shaklida olib
borilishi aytiladi. Bunday to‘garaklar esa u yoki bu turdagi qiziqishga, qobiliyatga ega
bo‘lgan bolalar va yoshlardan tuzilgan guruhlar asosida tashkil etiladi.
Hozirgi kunda umumiy o‘rta ta’lim dargohlarining yuqori sinflarida ta’lim
olayotgan o‘quvchilar orasidan iqtidorlilarini tanlab olish pedagoglar tomonidan ularning
o‘quv fanlari bo‘yicha o‘zlashtirish ko‘rsatkichlari, jamoat ishlaridagi faolliklari asosida
amalga oshirib kelinmoqda. SHu tariqa umumiy o‘rta ta’lim dargohlarida iqtidorli talabalar
aniqlanib, ularning ro‘yxati shakllantiriladi. Bizningcha, jami o‘quvchilar orasidan
iqtidorlilarini istisnosiz tanlab olish masalasi oldida bunday usul kutilgan samarani
bermaydi.
Jumladan, psixologiya fani taqdim etayotgan ilmiy ma’lumotlarga ko‘ra shaxsdagi
iqtidor turlicha bo‘lishi mumkin. Xususan, XX asrning taniqli psixologi, amerikalik olim
Govard Gardner asos solgan intellektning har-xilligi ta’limoti bo‘yicha intellekt (aqlni
rivojlantiradigan muhit) kishi-lar uchun quyidagi ko‘rinishlarda hukm suradi [3]:
1. Mantiqiy-matematik intellekt – matematiklar va olimlar uchun ma’qul intellekt.
2. Verbal-lingvistik intellekt – shoirlar, yozuvchilar, muharrirlar va jurnalistlar
uchun ma’qul intellekt.
3. Fazoviy-badiiy intellekt – arxitektorlar, rassomlar, muhandis-lar va jarrohlar
uchun ma’qul intellekt.
4. Musiqaviy-ritmik intellekt – qo‘shiqchilar, bastakorlar va musiqa tanqidchilari
uchun ma’qul intellekt.
5. Mushakli-haraktli intellekt – raqqoslar, sportchilar va mexanik-lar uchun ma’qul
intellekt.
6. SHaxslararo munosabat intellekti – o‘qituvchilar, ruhshunoslar va savdo
xodimlari uchun ma’qul intellekt.
7. Ichki-botiniy intellekt – faylasuflar, ruhoniylar va shoirlar uchun ma’qul intellekt.
8. Tabiiy-ilmiy intellekt – bog‘bonlar, dehqonlar, chorvadorlar va hayvonot yoki
istirohat bog‘i xodimlari uchun ma’qul intellekt.
Umumiy o‘rta ta’lim dargohlari oldida iqtidorli o‘quvchilarni tanlash va ular bilan
shug‘ullanish masalasini hal etishda, birinchi galda shu dargohda ta’lim olayotgan barcha
o‘quvchilardan, yuqoridagi intellekt turlaridan aynan qaysi biri ko‘proq rivojlanishga moyil
ekanligini aniqlash zarur.
Quyida Govard Gardnerning intellektning turlichaligi nazariyasi aso-sida Kosonsoy
tumaniga qarashli 25- umumiy o‘rta ta’lim maktabida ta’lim olayotgan yuqori sinf
o‘quvchilari orasidan iqtidorlilarini tanlashning aynan qanday tartibda amalga
oshirilayotgani haqida qisqa ma’lumot berib o‘tmoqchimiz.
1 - b o s q i c h . “Kasbiy-diagnostik so‘rovnoma” (Muallifi – rus olimi E.A. Klimov:
[4], [5]) vositasida har bir o‘quvchida mavjud bo‘lgan qobiliyat-larga ma’qul intellekt turini
aniqlash. Ma’lumki, ushbu so‘rovnomada ikkita ustunga 20 tadan, jami 40 ta mashg‘ulot
turi nomi joylashtirilgan bo‘lib, ularga har bir talaba tomonidan tegishli belgilar qo‘yib
chiqilgach, uning: tabiat (o‘simlik, hayvonlar, mikroorganizmlar); texnika (mashina,
material-lar, energiya turlari); inson (kishilar guruhi, jamoalar); belgilar (turli ma’lumotlar,
ramzlar) va badiiy-ijodiy obrazlar (tasviriy san’at, musiqa) kabi sohalardan aynan qaysi

biriga moyilligini aniqlash mumkin.
2 - b o s q i c h . “Kasbiy-diagnostik so‘rovnoma” varoqlari yig‘ishtirib olinib, ular
statistik ishlovdan o‘tkaziladi. Statistik ishlov natijasida talabalardan har birining aynan
qaysi intellekt turi yoki turlariga ko‘proq moyilligi aniqlanadi.
3 - b o s q i c h . Intellektning har bir turi bo‘yicha maxsus topshiriqlar tayyorlanadi.
Bunda biz Gans Ayzenkning “Intellektual testlar” [3] kitobida-giga o‘xshatib o‘zimiz
tomondan o‘zbek tilida tayyorlangan “Verbal qobiliyat-larga oid testlar”, “Hisoblash
qobiliyatiga oid testlar”, “Vizual-fazoviy qo-biliyatlarga oid testlar” dan foydalanamiz.
4 - b o s q i c h . 2-bosqichda aniqlangan ma’lumotlar asosida, kursi va tay-yorlov
yo‘nalishidan qat’iy nazar, o‘quvchilar aynan qaysi bir intellekt turiga moyil ekanliklariga
qarab, quyidagi intellektual jamoalarga qayta taqsim-lab chiqiladilar: 1) verbal-lingvistik
intellekt yo‘nalishidagi jamoa, 2) mantiqiy-matematik intellekt yo‘nalishidagi jamoa, 3)
fazoviy-badiiy in-tellekt yo‘nalishidagi jamoa va 4) shaxslararo munosabat intellekti yo‘nalishidagi jamoa.
2-bosqichni o‘tkazayotganda tanlovga kollejning “Kamolot” yoshlar ijti-moiy
harakati va murabbiylar kengashi vakillari xam jalb etiladilar. Ular talabalar orasidan
musiqaviy-ritmik va mushakli-xarakatli intellektlarga moyil iqtidor vakillarini tanlab
olishda ko‘maklashadilar. Tanlov bosqich-lari tugagach, har bir intellekt yo‘nalishidan 10
– 15 nafardan iborat holda eng yuqori ko‘rsatgichga erishgan iqtidor egalari tegishli
pedagoglarga biriktiriladilar. Ular maxsus dasturlar asosida o‘zlariga biriktirilgan iqtidorli
o‘quvchilar bilan mashg‘ulotlar olib boradilar.
Taklif etilayotgan mexanizm asosida umumiy o‘rta ta’lim dargohlarining jami
o‘quvchilari ora-sidan u yoki bu intellekt turiga moyil bo‘lgan eng iqtidorli o‘quvchilarni
qis-qa vaqt ichida va to‘g‘ri ajratib olish imkonini beradi.
References:
1. Karimov A.I. Barkamol avlod – O‘zbekiston taraqqiyotining poydevo-ri. – T.: “SHarq”,
1997.
2. Ayzenk G. Novыe IQ testы. – M.: Izd-vo Eksmo, 2003.

